
                                   Febrúar

Umsóknir um jarðabætur – fresturinn að renna út!

Við minnum á að lokafrestur til að sækja um styrk til þróunarverkefna og jarðabóta á lögbýlum er 
1. mars n.k.  Í þriðja tölublaði Bændablaðsins er umsóknareyðublað,  auk þess sem það er að finna á heimasíðu okkar www.buvest.is sem og á heimasíðu bændasamtakanna. Á sömu stöðum má finna leiðbeiningar um styrkhæf verkefni. Um  er að ræða nánast óbreyttar reglur frá því sem áður var nema hvað varðar kornræktina en þar segir að nægjanlegt sé að sá í 2 ha. eða meira fyrir 20. maí n.k. og tilkynna síðan til BV fyrir 1. júní n.k.Við mælum þó með að menn sæki um á áðurnefndu  umsóknarblaði.

Fjárbækur – Fjárvís  Lokaskil  1. mars

Við minnum á að nú er hver síðastur að skila sauðfjárskýrsluhaldi ársins 2004. Lokafrestur er 1. mars n.k fyrir þá sem eru þátttakendur í gæðastýringu í sauðfjárrækt. Þeir sem ekki skila fyrir þann tíma falla sjálkrafa út úr gæðastýringunni og tapa þar með í það minnsta rúmlega 60 kr. á hvert innlagt dilks kíló næsta haust eða sem svarar rúmlega 60.000 kr. pr. tonn og er þá miðað við gæðastýringarálag liðins árs en það mun hækka eitthvað á milli ára. (Ath – aldrei er þó greitt álag fyrir holdfyllingarflokk P og fituflokka 4 og 5). Látið það ekki henda ykkur að falla úr gæðastýringu vegna síðbúinna skila fjárbóka. 

Sauðfjárbændur – fræðslufundurinn verður 22. mars

Fundurinn verður haldinn í fundarsal Búnaðarsamtaka Vesturlands á Hvanneyri. Leitast verður við að svara eftirtöldum spurningum:

· Hversu mikið aukast fóðurþarfir þegar nálgast sauðburð

· Hvað þarf helst að hafa í huga varðandi:

· Orkustyrk

· Prótein

· Steinefni

· Meðferð og aðstöðu

· Álag á ærnar þegar húsvist sleppir og beit tekur við

· Er raunhæft að uppfylla allar þessar þarfir til fulls, hver er ávinningurinn og geta vandamál fylgt mikilli fóðrun þegar nálgast vor.

Gott tækifæri til að rifja upp fyrri þekkingu og jafnvel bæta aðeins við hana. Auk þess að ræða málin, miðla reynslu og heyra vangaveltur og sjónarmið annarra. 

Fyrirlesarar verða Hallfríður Ósk Ólafsdóttir, BV og Árni B. Bragason, LbhÍ. Boðið verður upp á fjarfund á Ísafirði ef áhugi er fyrir því. Æskilegt er að menn tilkynni þátttöku til skrifstofu BV, í síma 437-1215 eða á netfangið bv@bondi.is
Forðagæsla – vorskoðun

Vorskoðun búfjáreftirlits er hafin á Vesturlandi. Á næstu dögum munu búfjáreftirlitsmenn  heimsækja búfjáreigendur og taka út fjölda búfjár, fóðrun og aðbúnað. Jafnframt fara þeir yfir GÆÐAHANDBÓKINA  hjá  öllum þeim sauðfjárbændum sem eru þátttakendur í gæðastýringu.  Eftirliti þessu skal lokið eigi síðar en 15 apríl.  Við viljum minna á síðasta fréttabréf en þar kom fram upptalning á því sem þarf að vera skráð við skoðun. Nú eiga allir þeir sem eru þátttakendur í gæðastýringu að hafa fengið send eyðublöð en það komst loks á hreint í lok janúar að Bændasamtök Íslands tóku að sér að senda þau út. Athygli er vakin á því að  þegar búfjáreftirlitsmaður kemur í vorskoðun á gæðahandbókin að vera á vísum stað og tilbúin til skoðunar, öll eyðublöð skulu útfyllt fram að þeim tíma. Ef búfjáreftirlitsmaður samþykkir ekki gæðahandbók hefur viðkomandi 4 vikur til að bæta betur um en aukaferð skoðunarmanns verður á kostnað bónda, eins getur viðkomandi komið á skrifstofu Búnaðarsamtaka til að fá vottun á skráningu en það kostar viðkomanda ferð á skrifstofu BV.  

Dk búbót - Námskeið í framtalsgerð

Fyrirhugað er að bjóða upp á námskeið í framtalsgerð 8. mars n.k. ef næg þátttaka fæst. Í athugun er hvort hægt sé að koma því við að þátttakendur komi með eigin tölvur og bókhald með sér. Námskeiðið verður haldið á Hvanneyri. Áhugasamir hafi samband við skrifstofu BV.
Aðalfundur BV

Stefnt er að því að halda aðalfund BV þann 20. apríl nk. í Dalasýslu. Nánar auglýst síðar.

Skotveiðihlunnindi – landeigendur athugið

Þann 10. febrúar síðastliðinn var haldinn fundur á vegum BV á Hótel Borgarnesi vegna átaksverkefnis á vegum BV sem felur í sér að styrkja eignarrétt á skotveiðihlunnindum og tryggja yfirráðarétt landeigenda og arð þeirra af þessum réttindum. Á fundinum voru eftirfarandi tillögur samþykktar: 

Fundur eigenda skotveiðihlunninda haldinn á Hótel Borgarnesi 10. febrúar 2005 ítrekar þá afstöðu bænda og landeigenda að skotveiðihlunnindi eru eignarréttur sem fylgir landi og nýting þeirra hlunninda er best komin undir stjórnun eigendanna sjálfra.  Fundurinn skorar á þingmenn og sérstaklega umhverfisráðherra og landbúnaðarráðherra að gæta að þessu þegar lög og reglugerðir eru settar um málefnið.  Fundurinn telur að sölubann á bráð geti ekki samrýmst rétti bænda til að nýta hlunnindi sín.

Bændafundur, boðaður af Búnaðarsamtökum Vesturlands, á Hótel Borgarnesi 10. febrúar 2005, skorar á Alþingi Íslendinga, að afla fjár til að fækka ref og útrýma villimink. Skorað er á stjórnvöld að skoða fyrirliggjandi tillögur nefndar sem skipuð var til að fjalla um veiðar á ref og mink.

Fundur eigenda skotveiðihlunninda haldinn að Hótel Borgarnesi 10. febrúar 2005 beinir því til aðalfundar BV að samtökin taki sérstaklega á málefnum varðandi skotveiðihlunnindi og önnur sambærileg hlunnindi með það að markmiði að auka hagrænt gildi þessarra hlunninda fyrir eigendur og verja eignarrétt landeigenda.

Nokkrir af þessum frábæru afrúllurum verða til sýnis og sölu hér á vesturlandi upp úr miðjum mars.

Upplýsingar hjá Sigurði Helgasyni, Hraunholtum, sími: 435-6679 / 894-6679, 
póstur sig-th@simnet.is
�






























































1
1

